
Ferreirifio azul (Cyanistes caeruleus).

Figura 1. Cambios da abundancia das 15 especies mais comuns nos diferentes sitios
estudados do Courel. O bosque de montaiia (barras verdes claro), o acifieiral (barras
amarelas), a matogueira (barras verdes escuro), o souto de Moreda (barras laranxas) e
o souto de Parada (barras marréns).

O TRABALLO

Investigamos se a riqueza e a abundancia de aves cambiaron no Courel
tras un periodo de 37 anos. Medimos a diversidade de aves en dous
soutos, un bosque de montafia, un acifieiral e unha matogueira, nos
mesmos lugares e coa mesma metodoloxia en xullo de 1977 e xullo
de 2014.

O RESULTADO: SEN CAMBIOS NA DIVERSIDADE DE AVES

Os resultados mostranse na Figura 1. En total, rexistramos 31 especies
de aves. O numero de especies de aves e individuos non variou de
1977 a 2014. A abundancia do ferreirifio azul (Cyanistes caeruleus), do
gaio (Garrulus glandarius), do ferreirifio real (Parus major), da azulenta
(Prunella modularis) e da papuxa das amoras (Sylvia atricapilla) aumen-
tou entre 1977-2014, e pola contra, o paporrubio (Erithacus rubecula),
o picafollas ibérico (Phyllloscopus ibericus) e a carriza (Troglodytes tro-
glodytes) diminuiron.

As tendencias especificas destas especies poden depender das suas
caracteristicas®. Buscamos, pero non atopamos, unha relacién entre as
caracteristicas das especies e 0s seus cambios de abundancia despois
de 37 anos. Outra posible explicacion dos cambios na abundancia de
especies poderia ser a preferencia do habitat?. Por exemplo, as espe-
cies tipicas de bosques (como o ferreirifio azul, o gaio e o ferreirifio
real) aumentaron de forma xeral, 0 que é coherente co aumento da area
ocupada polos bosques nesta rexion durante as Ultimas décadas?.

CONCLUSIONS

0 noso estudo non mostra cambios no numero de especies de aves
nin na abundancia xeral despois de 37 anos en sitios ben conservados
do Courel, ainda que atopamos variacions nas abundancias dalgunhas
especies. Ao mesmo tempo, tamén sabemos que os sitios abandona-
dos estan perdendo diversidade®. Mais investigacions a longo prazo en
espazos ben preservados ligados & presenza humana seran relevantes
para comprender o cambio na biodiversidade a escalas locais nun mun-
do globalizado.

